
                                                                                                                        Sɛbɛɲa 1,  24 kan 
PP-G N°015-2025 du 24 avril 2025 

    

                         

MINISIRIW KA ƝAMƆGƆSOBA               BURUKINA FASO                                                          

                                                                      Faso walima saya, see  y’an taa ye 

    ------------  

                                                                                                     

GUVƐRƐNƐMAN KA KUMALASELA                      

 

 

 

 

 

 

 

 

 

 

 

MINISIRIW  KA  LƆGƆKUNƝƆGƆNYE  KOLASESƐBƐ  

 

(PP-G N°015-2025) 

------------------ 

 

 

 

 

 

                                                  

             Pɛngidiwɛnde  Zilibɛri WEDIRAWOGO 

 

 

 

                                         Wagadugu, saan 2025, Funtenibakalo tile  24 

 

 

 

 

 



                                                                                                                        Sɛbɛɲa 2,  24 kan 
PP-G N°015-2025 du 24 avril 2025 

 

Minisiriw ka lɔgɔkunɲɔgɔnye sigira Wagadugu, Lamusalon tile 24, saan 2025 

Funtenibakalo ra, a daminana lɛɛri 9 tuma na, ka laban lɛɛri 11 tɛmɛnin miniti 

34, ni Kapitɛni Iburayimu TARAWORE ka ɲamɔgɔya ye, Faso Ɲamɔgɔba, 

Minisiriw ka ɲɔgɔnye ɲamɔgɔ. 

 

A ye ɲɔgɔnye sigikun  sɛbɛkuluw sɛgɛsɛgɛ ka latigɛliw ta. Ɲɔgɔnyekulu ye 

dalakunnafoniw di, a ye baara ɲamɔgɔya dɔw didi fana ka sɔrɔ  ka sira di jamana 

kɔkan lasigidenyabaara dɔw kɛli ma. 

I.1. SƆRƆW NI NAFOLOKOW KA MINISIRISO TƆGƆ RA  

Minisiriw ka ɲɔgɔnyekulu jɛnna ka kuma kolasesɛbɛ kelen dɔ kan, min kuun ye 

baarakɛbon dɔ tali ye luwanse ra k’a di Minisiriso ma, min ka baaraw ɲasinna 

kunnafolijɛnsɛn, lɔnko ni kɔrɔlenko (landako), sekoyirabaara ni ɲadenlɔgɔlɔ ma. 

O baarakɛbon tara luwanse ra Bobo-Julaso, Ho-Basɛn maraba kɔnɔ, a ye 

sangaso ye, boon fila bi min sanfɛ. A bina kɛ maraba ka baarakɛyɔrɔ dɔ ye, min 

bi sekoyirabaaraw lasago farafinna kɔnɔ (SERAVU/Afiriki). O luwansebonkura 

nin bina dɔ bɔ jamana ka musakaw ra luwanseko faan fɛ ani ka baarakɛlaw bila 

baarakɛyɔrɔ kɔnɔ,  min bin’o ka baara kɛcogoɲuman sabati. 

Kolasesɛbɛ nin sababu fɛ, baarakɛbon nin bina ta luwanse ra, maralidaba ka 

makoɲɛw kanma. 

I.2. JAMANAKƆKANKOW, DAFƐJAMANAW KA 

BAARAKƐƝƆGƆNYAW ANI JAMANADEN MINW SIGININ BI 

JAMANA KƆƆ KAN KA MINISIRISO TƆGƆ RA. 

Minisiriw sɔnna kolasesɛbɛ kelen dɔ kɔnɔnata ra. O kolasesɛbɛ kɔnɔ, siradisɛbɛ 

dira walisa Siyera Leyɔnni jamana ka lasigiden (n’o ye anbasadɛri ye) sigi an fɛ 

Burukina Faso kɔnɔ.  

Ɲɔgɔnyekulu sɔnna ko, an balimancɛ Mohamɛdi Hasan KƐSANBA ka kɛ 

Siyera Leyɔnni jamana ka lasigiden ye an fɛ Burukina Faso, nga a bina sigi bina 

Akara, Gana jamana kɔnɔ. 

 

 

 



                                                                                                                        Sɛbɛɲa 5,  24 kan 
PP-G N°015-2025 du 24 avril 2025 

I.3. KITITIGƐ NI ADAMADENJOW, KA BAARAKƐƝƆGƆNYAW 

BASIGI NI BAARADABAW YE,  MINISIRISO TƆGƆ RA  

Ɲɔgɔnyekulu ye siradilisariya saba (03) ta.  

Siradilisariya fɔlɔ kuun ye, ka mɔgɔ kelen sugandi ka Kasobon latangali 

ɛnsipɛkitɛri ɲɛmɔgɔba jala di a ma, ka mɔgɔ kelen wɛrɛ sugandi ka Kasobon 

kɔrɔsilaw kuluba ka ɛnsipɛkitɛri jala di a ma, ani ka mɔgɔ duuru (05) sugandi 

k’olu kɛ kasobon ɛnsipɛkitɛri kunbaw ye. 

O siradilisariya tanin bina kɛ sababu ye ka jalaba lɔyɔrɔ di o mɔgɔ sugandinin 

nunu ma i n’a fɔ a fɔra cogo min na saan 2017, sumanmɔkalo tile 21 ka 

siradilisariya n°2017-0885/PRES/PM/MJDHPC/MINEFID kɔnɔ.                             

O siradilisariya nin bi kuma kasobon polisiw ka baarakɔnɔ ɲɛtagasɔrɔ kuun kan.  

Siradilisariya filanan ɲasinna yatimɛden ma, minw faaw ka saya sababu sɔrɔra 

jamana latangali fɛ. 

O siradilisariya nin ka magwɛnta ye, ka yatimɛden denmisɛn mɔgɔ kɛmɛ ni bii 

duuru ni seegi (158), minw faaw tun ye sɔdasiw, duwaɲɛ kelen ani kalanbaju 

ɛnsipɛkitɛri kelen ye, n’o ka saya sababu bɔra jamana latangali la, k’olu kɛ 

jamana ka lamɔdenw ye.  

Nin siradilisariya nin bina kɛ sababu ye,  o denmisɛn mɔgɔ kɛmɛ ni bii duuru ni 

seegi (158) nunu b’o ka jamana ka lamɔden joo nafa sɔrɔ ka bɛn saan 2022, 

dannikalo tile 10 ka sariyaba n°003-2022/ALT ma, o min bi kuma jamana ka 

lamɔdenw lasago tɛmɛsira kan. 

O yatimɛden nunu, minw kɛra jamana ka lamɔdenw ye, olu tɔgɔ bina wangola 

Faso ka kibaruyadisɛbɛba kɔnɔ.   

 



                                                                                                                        Sɛbɛɲa 6,  24 kan 
PP-G N°015-2025 du 24 avril 2025 

Siradilisariya sabanan kumana Burukina fasodenya sɔrɔli le kan.  

Burukina fasodenya dagamuli sɔrɔcogoya fila le ɲasigira mɔgɔw ni denbaya 

minɛcogo sariyasun kɔnɔ. A fɔlɔ ye Burukina fasodenya dili ye ka bɔ fasodenya 

buruju ra, k’a filanan kɛ a sɔrɔli ye.  

Siradilisariya nin ɲasinna fasodenya sɔrɔcogoya filanan le ma, min bi se ka di a 

laɲinibagaw ma ni jamanaɲamɔgɔ y’a latigɛ, o ka sɛbɛw sɛgɛsɛgɛli kɔ, n’a 

sɔrɔr’a laɲinibagaw ye jamana wɛrɛ fasodenw ye, nga o siginin bi Burukina 

Faso. 

Siradilisariya nin tali bi kɛ sababu ye ka Burukina fasodenya di mɔgɔ bii 

wolowula ni fila (72) ma, ka kanɲɛ ni Zatu AN VII-0013/PF/PRES ye, ale min 

tara saan 1989 ra, sumanladonkalo tile 16, mɔgɔw ni denbaya minɛcogo 

sariyasun sigili n’a waleyali kan. 

Burukina Fasodenya sɔrɔbagaw ka lisi bina gansi Burukina Faso ka 

kibaruyadisɛbɛ kɔnɔ. 

I.4. MINISIRISO MIN KA BAARAW ƝASINNA KURANBARIKA, 

DAMANFƐNW NI KARIYƐRIBAARAW MA TƆGƆ RA 

Ɲɔgɔnyekulu ye siradilisariya kelen ta lizinibaara tɔnɔbɔli kan ka ɲasin 

yamaruyasɛbɛ dili ma damanbɔyɔrɔba ma, min bi weele ko NIYU sosiyete 

NƆRIDIGOLIDI NIYU ƐSA. 

Yamaruyasɛbɛ laɲinini kɛnɛbonya bi bɛn km2 52,8 ma an’a bi sɔrɔ ɲaɲinini 

yamaruyasɛbɛ kɔnɔ, o bi min weele ko « Niyu » min ye JILIBEYI BURUKINA 

SARILI taa ye. 

Sɔrɔta mumɛ min makɔnɔna ka bɔ Niyu damanbɔyɔrɔba ra Kuruwewogo mara 

kɔnɔ, Pilato-Santirali maraba ra, o jati minɛna sanu tɔni 20,223 ye. 

Ka kanɲɛ ni sariyasira lasagoli min bi senkan ye, JILIBEYI BURUKINA 

SARILI ka niyɔrɔ bi kɛ 85% ye sɔrɔw ra ani Burukina jamana taa bi kɛ 15%  ye 

n’a ti fosi bɔ ka di. 

Guvɛrɛnɛman ka baarakɛnafolo ka bolomafara tɔgɔ ra, dɔrɔmɛ miliyaari bii 

duuru ni kelen ani miliyɔn kɛmɛ duuru ni tan ni fila ani waga bii naani ni 

kelen ani kɛmɛ wɔɔrɔ ni bii seegi ni duuru ani tama naani (51 512 041 

685,4) sefawari ra, le ɲasigira poroze ni kuntagajanya bɛɛ kɔnɔ. 

Ka taga yiriwali damannafolo faan fɛ, dɔrɔmɛ miliyaari wolonwua ani miliyɔn 

bii wɔɔrɔ ni naani ani waga kɛmɛ ni bii wɔɔrɔ ni duuru ani kɛmɛ wolonwula 

ni kelen (7 064 165 701) bolomafara le makɔnɔna fana sefawari ra. 

Damanbɔyɔrɔ kɔlasegili n’a datuguli dɛmɛnafolo ɲasigili bi bɛn dɔrɔmɛ 

miliyaari kelen ani miliyɔn kɛmɛ fila ni bii wolonwila ni saba ani waga 

kɛmɛ  ni bii naani ni wolonwula ani kɛmɛ kɔnɔntɔn ni tan ni duuru 

(1 273 147 915, 3) ma sefawari ra. 

A saan 8 kuntagajanya kɔnɔ, poroze nin sababu fɛ, baarada 204 bina bila senkan, 

o min bi bɛn baara basiginin 75 ani kɛnyɛrɛye baara 129 ma. A bina kɛ sababu 

ye fana ka BISA GOLIDI ka damanbaarada baaraw to o nɔna. 

Ɲɔgɔnyekulu ye minisiri minw b’o koow kunna yamaruya, k’o k’u janto sariya 

minw bi senkan labatoli ra kosɛbɛ ka ɲasin ɲaɲinini yamaruyasɛbɛ ani 

lizinibaara tɔnɔbɔli ma ka walisa Burukina Faso jamana nafaw lakisi. 

Siradilisariya nin  sababu fɛ, sosiyete NƆRIDIGOLIDI NIYU ƐSA ka 

lizinibaara damanbaaradaba tɔnɔbɔli poroze bina bila senkan ka bɛn ni sariya 

n°016-2024/ALT ye, min tara saan 2024 samiɲakalo tile 18 ka ɲasin Burukina 

Faso ka daman baarakunda lasagoli sariyasun ma 

II. DALAKUNNAFONIW 

II.1. Nɔnabila Minisiri min bi baarakɛnafolo koo filɛ,                                                                                                                            

sigira  sɔrɔw ni nafolokow minisiri nɔɔ na ka  kunnafoni kelen di ɲɔgɔnyekulu 

ma sɛgɛsɛgɛlibaaraw ka sɔrɔninw kan, minw b’a yira donɲɔgɔnna min bi 

Ladagamuli, Balikukalan ni Siyakanw sabatili Minisiriso kɔrɔman 

(MENAPƐLƐNI) baarakɛlaw ka tɔgɔtasɛbɛba n’o ka kalosarasɛbɛ cɛ.  

Donɲɔgɔnna min bi Ladagamuli, Balikukalan ni Siyakanw sabatili Minisiriso 

kɔrɔman (MENAPƐLƐNI) baarakɛlaw ka tɔgɔtasɛbɛba n’o ka kalosarasɛbɛ cɛ, 

ka sɛgɛsɛgɛlibaaraw kɛra saan 2024 kɔnɔ, k’a ta sanlabankalo tile 04 ra ka se a 

tile 19 ma, ka ɲasin saan 2024 ka samiɲalabankalo ma.  

Kunnafoniw kafoli kɔ, a yera ko, tɔgɔtasɛbɛba baju kɔnɔ, baarakɛla 135 931 le 

bi yen, minw bi baara kɛra  faba baaradaw ni Fanga jɛnsɛnli baaradaw ra, dɔw 

bilala ka taga baara kɛ minisiriso wɛrɛw ra,  dɔwɛrɛw y’o yɛrɛ ta, wɛrɛw fana bi 

baara degira, dɔw ka baara lalɔra, dɔwɛrɛw y’o ka  eretirɛti ta.  

O tɔgɔtasɛbɛba baju ka kunnafoniw sɛgɛsɛgɛli sababu fɛ, o ye baarakɛla  7 195 

tɔgɔw jɔsi ka bɔ yen bari o tun sɛbɛnna siɲɛ fila. Sisan, tɔgɔtasɛbɛba baju 

lasaniyanin kan, minisiriso nin ka baarakɛlaw jatida ye mɔgɔ 128 736 ye.  

Minw ye MENAPƐLƐNI kɔrɔman baarakɛlaw ka tɔgɔtasɛbɛba n’o ka saan 2024 

ka samiɲalabankalo kalosarasɛbɛ sɛgɛsɛgɛli ka sɔrɔninw ye, koo nataw yera : 

- Baarakɛla 3 124 tɔgɔw sɛbɛnnin lo tɔgɔtasɛbɛba kan nga, o ka kalosara 

nɔɔ foyi ti Guvɛrɛnɛman baarakɛlaw ka maralibaaraw n’o ka kalosaraw 

lasagoli nindonnifɛɛrɛ (SIGASIPEYE) kɔnɔ; 

- Baarakɛla 125 612 tɔgɔw sɛbɛnnin lo tɔgɔtasɛbɛba kan an’o ka kalosara bi 

ye SIGASIPEYE  kan nga olu fana cɛma, baarakɛla 125 273 ka kalosara 

bi bɔ MENAPƐLƐNI kɔrɔman fɛ ani baarakɛla 339 tɔɔw ka kalosara bi bɔ 

minisirisow ni baaradaba wɛrɛw fɛ bari, olu ti MENAPƐLƐNI ka 

baarakɛlaw ye;   

- MENAPƐLƐNI kɔrɔman ka baarakɛla 1 723 ka kalosara bi SIGASIPEYE 

kan nga, o tɔgɔw sɛbɛnnin ti tɔgɔtasɛbɛba kan.  

Sɛgɛsɛgɛlibaaraw laban na, kumagwɛlɛnw fɔra, minw b’a laɲini ka koo 

latilennibaliw sɛgɛsɛgɛli kɛ ka ɲa, ka baarakɛlaw ka tɔgɔtasɛbɛba ni kalosarasɛbɛ 

lafa ka ɲa, ka baarakɛlaw ka kalosara tigɛ, minw ti na baara ra n’a kuun lɔnnin tɛ 

walima minw ye baara dabila wagati damanin walima minw ye baara dabila 

pewu,  ka jurusarasɛbɛ di baarakɛla ma n’a ye sara dagabali dɔ ta jango, a ka 

Guvɛrɛnɛman ka wari segi a nɔɔ na.  

O kumagwɛlɛn nunu waleyali kɛra sababu ye ka jurusarasɛbɛw di baarakɛlaw 

ma, minw ye baara dabila wagati damanin, n’olu ye d.11 075 330,3 kɔsegi 

Guvɛrɛnɛman ma sefawari ra. Guvɛrɛnɛman ye tɔnɔ min sɔrɔ saan kɔnɔ 

sefawari ra o baarakɛla nunu ka kalosaraw tigɛli kɔfɛ, o kiimɛna sefawari ra  

d.25 072 405,2. Minw ye baarakɛla minw ye baara dabila o kunfɛ ye, n’o ka 

kalosaraw tigɛra  saan 2025 ka sanyɛlɛmakalo ra, saan kɔnɔ olu bina warida min 

don Guvɛrɛnɛman ka baarakɛnafolo kɔnɔ, o kiimɛna sefawari ra d.13 141 192,2.  

II.2. Minisiri min ka baaraw ɲasinna kunnafolijɛnsɛn, lɔnko ni kɔrɔlenko 

(landako), sekoyirabaara ni ɲadenlɔgɔlɔ ma, ye kunnafoni fila (02) di 

ɲɔgɔnyekulu ma. 

Kunnafoni fɔlɔ dira Wagadugu ka dunuɲajamanaw ni ɲɔgɔn cɛ ɲadenlɔgɔlɔ ni 

dunanjigisobaara  lɔgɔba (SITO) siɲɛ 15nan labɛnni kan, min ɲasigira ka kɛ saan 

2025 kɔnɔ, k’a ta sumanmɔkalo tile 25 loon na ka se a tile 28 loon ma. 

Ɲinan seli nin sigikun ye « Sayɛli jamanadenw ka ɲadenlɔgɔlɔ n’o ka 

donɲɔgɔnnali » ye. SITO siɲɛ 15nan ka kokuraba ye ɲɔgɔndanbaara basigili ye, 

min tɔgɔ ko « Hakatɔn Turisimu Tɛki »,  n’a ka laɲinita ye ka kunnawolojalaw 

di kokura ɲanamanbaw ma, bɔlɔfɛɛrɛw ye minw basigi walisa ka dunanw 

timinnandiya ka na caaman Burukina Faso ɲadenlɔgɔlɔ kanma.   



                                                                                                                        Sɛbɛɲa 11,  24 kan 
PP-G N°015-2025 du 24 avril 2025 

SITO basigira saan 2004 ra, saan o saan, a bi Burukina Faso n’a ka dafɛjamanaw 

ka sebagayaw yira jama na ka taga ɲadenlɔgɔlɔ, tobili, sekoyirabaaraw, 

kongosogow  ni dunanjigisow faan fɛ. A bi see di fana o baarakunda nin 

lɔnbagaŋanaw ma ka kumafalenw kɛ ani k’o ka feerefɛnw n’o ka baaraw sabati. 

Kunnafoni filanan ɲasinna Toma SANKARA n’a toɲɔgɔn tan ni fila ka 

hakilijigi yirimɔgɔnin lɔyɔrɔ selilonba ma, min ɲasigira ka kɛ Wagadugu saan 

2025, samiɲakalo tile  17 loon. 

O yirimɔgɔnin lɔra Toma SANKARA ka hakilijigi lɔyɔrɔ ra, a lɔli daminana 

saan 2024 ra, ka kɛ lɔlifɛnba ye. A Selilonba bina kɛ samiɲakalo tile 17 loon, 

saan 2025 ra. O loon sugandira walisa ka hakilijigi kɛ saan 1983, samiɲakalo tile 

17 loon kan, o loon min ye Forobafanga ni jama ka yɛlɛmanikura daminalon ye. 

Yirimɔgɔnin lɔyɔrɔba nin bina kɛ sababu ye ka saan 1983, cɔɔcɔɔkalo ka 

yɛlɛmanikura facɛ ka politiki cɛɛn latanga ani k’a sabati Burukina Faso kɔnɔ ani 

ka Izidɔri Nowɛli Toma SANKARA ka hakilijigilɔliw lasinsin.  

Selilonba nin ka ɲamɔgɔya dira Faso Ɲamɔgɔba, Jamanakuntigi ma.  

O selibalon nin na, o y’a ɲasigi ka wari kafoli damina ka ɲasin hakilijigilɔli 

wɛrɛw lɔli ma.  

Yanni hakilijigiyɔrɔba nin ka dayɛlɛ jama ye, fangamanw bina kɔn ka Kapitɛni 

Toma SANKARA ka toɲɔgɔn tan ni fila (12) nunu tɔgɔw la siraba tan ni fila 

(12) ra Wagadugu kɔnɔ. 

II.3. Minisiri min ka baaraw ɲasinna cɛmancɛkalan,  baarakalan ni 

fɛɛrɛkalan ma, ye kunnafoni kelen di ɲɔgɔnyekulu ma, Lakɔliden ka 

koɲumanlɔn lɔgɔkunseli siɲɛ 1lɔ kan, min ɲasinna lakɔlikaramɔgɔ ma, n’a bina 

kɛ jamana faan bɛɛ ra, k’a ta funtenibakalo tile 30 ka se samiɲadonkalo tile 06 

ma  saan 2025 ra.  

Lakɔliden ka koɲumanlɔn lɔgɔkunseli siɲɛ 1lɔ min ɲasinna lakɔlikaramɔgɔ ma, 

ɲamɔgɔya dira an ka jamana ka Minisiriw ɲamɔgɔ, Guvɛrɛnɛman ɲamɔgɔba  

ma. A sigikun ye  « Ka lakɔlikɔramɔgɔ waleɲumanlɔn, ale min ye 

ladagamuli ni baarakalan tintinbereba ye ». 

Lakɔliden ka koɲumanlɔn lɔgɔkunseli min ɲasinna lakɔlikaramɔgɔ ma, b’a 

laɲini ka koɲumanlɔnyɔrɔ basigi, min na lakɔliden, sanfɛkalanden walima kalan, 

ladagamuli ni baarakalan tɔnɔbɔbaga bɛɛ bi se k’o ka lakɔlikaramɔgɔw fo k’o ka 

waleɲumanw lɔn.  

Lɔgɔkunseli nin ka magwɛnta wɛrɛw ye fana, ka lakɔliden/sanfɛkalanden dɛmɛ 

ka baaraw labɛn, minw waleyali bi lakɔliden dɛmɛ k’a ka lakɔlikaramɔgɔ tando, 

ka lakɔlikaramɔgɔw timinnandiya ka ɲa o ka baaraɲumanw kɛli kanma ani ka 

ladagamuli baarakɛlaw ni jamakulu waju lakɔlikaramɔgɔ ka baara danbe kan.  

II.4. Minisiri min ka baaraw ɲasinna Farikoloɲanagwɛw, funangeya, ni 

baaraɲini ma,                                                                                                                                  

ye kunnafoni di ɲɔgɔnyekulu ma Uwɛsi marabakulu 2nan ka karate sanpiyona 

siɲɛ 24nan labɛnni kan, min bina kɛ Wagadugu saan 2025, dannikalo ra. 

« Uwɛsi marabakulu 2nan ka karate sanpiyona » labɛnni ye ɲɔgɔndantulon ye, 

min kɛyɔrɔ bi yɛlɛma. A ka magwɛnta ye, ka ɲataga di o farikoloɲanagwɛ tulon 

nin ma sango, Uwɛsi marabakulu 2nan  karatekɛlaw ka se ka tali kɛ ni kunkɔrɔta 

ye Farafinna ni dunuɲajamanw ka ɲɔgɔndan farikoloɲanagwɛ tulonw na.                                

A siɲɛ naaninan le ye, an ka jamana bina ɲɔgɔndantulon nin labɛn, ale min ye 

farafinna funange farikoloɲanagwɛkɛlaw ka kumaɲɔgɔnya n’o ka donɲɔgɔnnali 

kɛyɔrɔɲuman ye. Ɲɔgɔndantulon ni labɛnni sababu fɛ, Burukina Faso bin’a ka 

kunnawolo lasinsin dunuɲajamanaw bɛɛ ra ani ka yɔrɔ ni cogoya ɲanaman bila 

Burukina sekoyiratulonkɛlaw bolo kɔrɔ minw b’o dɛmɛ k’o yɛrɛ labɛn ka ɲa 

walisa o ka se ka tali kɛ ɲanaman dunuɲajamanaw ka farikoloɲanagwɛ tulonw 

na. 

Uwɛsi marabakulu 2nan labɛnna ni Farafinna tilebenfan jamana seegi (08) ye :                     

Benɛn,  Burukina Faso, Kɔdiwari,  Gana, Liberiya,  Nizɛri, Nizeriya ni Togo. 

III. BAARA  ƝAMƆGƆYAW  DILI 

III.1. YƐRƐKUNBAARAW ƝAMƆGƆYA DILI  

A. LAFASALI NI SODASIKƆRƆW KA MINISIRISO  TƆGƆ RA,  

- An balimancɛ Ive Borɛma BADO, Ofisiye, a kɛra Lafasali ni latangali 

kuluw ka nafolow lasagolibaarada Ɲamɔgɔba ye. 

B. MINISIRISO MIN KA BAARAW ƝASINNA DUGUKOLO 

MARADAW  NI SIRAKANTAGAMA BOLIFƐNW LASAGOLI MA 

TƆGƆ RA,  

- An balimancɛ Bukare KINDA, Matirikili 220 662 K, Maralibaarada 

lasagolikɛla, kilasi 1lɔ, eselɔn 8nan, a kɛra Baaradaw ka baarakɛsira 

sɛgɛsɛgɛlikɛla ye ; 

- An balimancɛ Daramane BAGAYA, Matirikili 111 295 M, 

Maralibaarada lasagolikɛla, kilasi 1lɔ, eselɔn 10nan, a kɛra Baaradaw ka 

baarakɛsira sɛgɛsɛgɛlikɛla ye; 

- An balimancɛ Ditiyerise HIYE, Matirikili 117 002 W, Baarakɛlaw 

lasagoli kɔnseye, kilasi 1lɔ, eselɔn 6nan, a kɛra Baaradaw ka baarakɛsira 

sɛgɛsɛgɛlikɛla  ye; 

- An balimancɛ Barayima DIYARA, Matirikili 32 646 P, Cɛmancɛkalan 

ɛnsipɛkitɛri, kategori PC, kilasi 1lɔ, eselɔn 17nan, a kɛra Baaradaw ka 

baarakɛsira sɛgɛsɛgɛlikɛla ye; 

- An balimanmuso Anzɛli BƐNGALI/DARABO, Matirikili 97 425 U, 

Maralibaarada lasagolikɛla, kilasi 1lɔ, eselɔn 11nan, a kɛra Baaradaw ka 

baarakɛsira sɛgɛsɛgɛlikɛla ye ; 

- An balimancɛ Sayidu SAWURA, Matirikili 97 432 U, Maralibaarada 

lasagolikɛla, kilasi 1lɔ, eselɔn 11nan, a kɛra Baaradaw ka baarakɛsira 

sɛgɛsɛgɛlikɛla ye; 

- An balimanmuso Yabuyiri Orozini Ɛrinɛsitini TAPUSOBA/KƆNKOBO,                                   

Matirikili 74 720 V, Maralibaarada lasagolikɛla, kilasi 1lɔ, eselɔn 12nan, a 

kɛra Baaradaw ka baarakɛsira sɛgɛsɛgɛlikɛla ye ; 

- An balimancɛ Amidu SORE, Matirikili 23 665 K, Maralibaarada 

lasagolikɛla, kilasi 1lɔ, eselɔn 12nan, a kɛra Baaradaw ka baarakɛsira 

sɛgɛsɛgɛlikɛla ye; 

- An balimancɛ Pego Abuduli Mumuni SƆNDE, Matirikili 97 435 E, 

Maralibaarada lasagolikɛla, kilasi 1lɔ, eselɔn 10nan, a kɛra Baaradaw ka 

baarakɛsira sɛgɛsɛgɛlikɛla ye; 

- An balimancɛ Atanazi SALU, Matirikili 233 896 T, Kolɛzi  kalandenw 

ka  porofesɛri, kilasi 2nan, eselɔn 6nan, a kɛra Minisiri ka nɔnabila ye ; 

- An balimancɛ Miwɛn-nogi-ti Liki HIYƐN, Matirikili 220 655 K, 

Maralibaarada lasagolikɛla, kilasi 1lɔ, eselɔn 8nan, a kɛra Minisiri ka 

nɔnabila ye. 

C. SƐNƐ ANI BƐGƐNMARA NI MƆNINAFOLOW KA MINISIRISO 

TƆGƆ RA  

- An balimancɛ Wahabu KABORE, Matirikili 248 245 J, Jiyɔrɔw ni 

tubaw (wagaw) lasagoli ɛnsipɛkitɛri, kategori 1, kilasi  I3, eselɔn 3nan, a 

kɛra Sɛnɛ-wagaw-bɛgɛnmara, mɔni ni kongosogo baarakɛsira tagabolow 

kɔrɔsili n”o kiimɛli baaradabolo ɲamɔgɔ ye Sɛnɛ baarakɛsira tagabolow 

ka donɲɔgɔnnali baaraw ɲasigi sekeretariya ra; 

- An balimanmuso Weta Ɛsitɛli ZUNGARANA/KOYITA, Matirikili 264 

393 G, Sɛnɛ ɛnzeniyɛri, kilasi 1lɔ, eselɔn 5nan, a kɛra Baarabololaninw 

waleyali ɲamɔgɔ ye ; 

- An balimancɛ Suyelebebaarɛ Sirili IPALE KPODA, Matirikili 245 046 

V, Bɛgɛnmara ɛnzeniyɛri (bɛgɛnmara lɔnbagaŋana), kilasi 1lɔ, eselɔn 5nan, 

a kɛra Baarabololaninw waleyali ɲamɔgɔ ye ; 

- An balimancɛ Honore ONAJA, Matirikili 263 281 U, Sɛnɛ ɛnzeniyɛri,                   

kilasi 1lɔ, eselɔn 5nan, a kɛra Sɛnɛ ani bɛgɛnmara ni mɔni nafolow   lasagoli 

ɲamɔgɔ ye Santiri Sidi Marabakulu la; 

- An balimancɛ Isa PABUGO, Matirikili 232 029 P, Sɛnɛ ɛnzeniyɛri,                       

kilasi 1lɔ, eselɔn 4nan, a kɛra Sɛnɛ ani bɛgɛnmara ni mɔni nafolow   lasagoli 

ɲamɔgɔ ye Bulugu Marabakulu la. 

 

D. SƆRƆW NI NAFOLOKOW KA MINISIRISO TƆGƆ RA, 

- An balimancɛ Vila Isa SANOGO, Ofisiye, a kɛra Faso ka feerefɛnw 

tɛmɛli ni bolifɛnw lasagoli baarada ɲamɔgɔba ye ; 

- An balimancɛ Sidɔnoma Patiriki YAMEWOGO, Matirikili 49 337 G, 

Duwaɲɛkuluba ka ɛnsipɛkitɛri, kategori 1A, jala laban, eselɔn 2nan, a kɛra 

Jamana ka Duwaɲɛbaaraw kalansoba Ɲamɔgɔ ye Burukina guvɛrɛnɛman 

ka nafolow lasagoli kalansoba ra ; 

- An balimancɛ Ɛme Inosan Misida KABORE, Matirikili 104 262 B, 

Nafolobaaraw lasagolikɛla, kilasi 1lɔ, eselɔn 9nan, a kɛra Guvɛrɛnɛman ka 

baara feeretaw n’a santaw ani nafoloŋaniya taninw  sɛgɛsɛgɛli ɲamɔgɔ  ye 

Kumaɲɔgɔnya ɲamɔgɔkulu ka baarada ra. 

 

E. LAFASALI NI SODASIKƆRƆW KA MINISIRISO TƆGƆ RA,  

- An balimancɛ Sɛki Mohamɛdi NANA, Ofisiye, a kɛra Jamana ka 

damanbɔyɔrɔw  latangali baarada (ONASIMU) ka donɲɔgɔnnabaaraw 

ɲamɔgɔ ye. 

F. KITITIGƐ NI ADAMADENJOW MINISIRISO, MIN BI 

BAARAKƐƝƆGƆNYAW BASIGI NI BAARADABAW YE, 

JAMANA MASIRIW N’A DASIRIKAN KƆRƆSIBAGA TƆGƆ RA, 

- An balimancɛ Wɛndiyamu Asili KABORE, Matirikili 220 315 R, 

Kunnafonidila, kilasi 1lɔ, eselɔn 3nan, a kɛra Jamana ka adamadenyajow 

lasagoli jɛnkuluba (SEYƐNIDEYASI) ka Kumaɲɔgɔnya ni 

kunnafonijɛnsɛn ɲamɔgɔ ye ; 

- An balimancɛ Dekupoko SOME, Matirikili 245 193 K, Nafolobaaraw 

lasagolikɛla, kilasi 1lɔ, eselɔn 6nan, a kɛra Maralida ni Nafolow lasagoli  

ɲamɔgɔ ye Kititigɛbolo ra, min bi jamana ka nafolow lasagoli kɔrɔsi ; 

- An balimancɛ Pasikali DABIRE, Matirikili 59 939 A, a ye Kasobon 

latangali ɛnsipɛkitɛri majɔri jala sɔrɔ, kabi saan 2024, samiɲakalo tile 24 

loon ; 

- An balimancɛ Seyidou Honore WATARA, Matirikili 98 063 D, a ye 

Kasobon kɔrɔsilaw kuluba ka ɛnsipɛkitɛri jala sɔrɔ, kabi saan 2024, 

dannikalo tile 08 loon. 

Mɔgɔ minw tɔgɔ sɛbɛnnin bi duguma, olu ye Kasobon latangali ɛnsipɛkitɛri 

jɔnjɔn jala sɔrɔ, kabi saan 2024, samiɲakalo tile 27 loon : 

- An balimancɛ Mamadu TARAWORE, Matirikili 92 665 K ; 

- An balimancɛ Madi DABILUGU, Matirikili 88 349 R ; 

- An balimancɛ Bubakari SAWADOGO, Matirikili 240 034 V ; 

- An balimancɛ Umaru DEMI, Matirikili 240 037 C ; 

- An balimancɛ Aruna SƆNDE, Matirikili 92 656 K. 

 

G. LAKƆLISOMISƐNW (KALANBAJU), BALIKUKALAN NI 

SIYAKANW SABATILI MINISIRISO TƆGƆ RA 

- An balimancɛ Zozɛfu SAWADOGO, Matirikili 47 550 P, Lisew ni 

kolɛziw ka porofesɛri sɛmɛntiyanin, kilasi 1lɔ, eselɔn 16nan, a kɛra Minisiri 

ka nɔnabila ye ; 

- An balimanmuso Zɛrimɛni KABORE/TƐNKODOGO, Matirikili 43 413 

U, Lakɔlisomisɛnw (kalanbaju) ni lakɔli kɔkankalan sɛgɛsɛgɛlikɛlaba, 

kilasi 1lɔ, eselɔn 13nan, a kɛra Fɛɛrɛlɔnbaga ni ladilikɛla ye ; 

- An balimanmuso Odɛti  DIYASO/SAMA, Matirikili 45 491 J, 

Lakɔlisomisɛnw ka kalan sɛgɛsɛgɛlikɛla, kilasi 1lɔ, eselɔn 11nan, a kɛra 

Baaradaw ka baarakɛsira sɛgɛsɛgɛlikɛla ye; 

- An balimanmuso Kalike LINKONE/ZƆNBARA, Matirikili 27 358 S, 

Lakɔlisomisɛnw ka kalan sɛgɛsɛgɛlikɛla, kilasi 1lɔ, eselɔn 12nan, a kɛra 

Baaradaw ka baarakɛsira sɛgɛsɛgɛlikɛla ye; 

- An balimancɛ Sarili SUREWEMA, Matirikili 55 528 W, Lisew ni 

kolɛziw ka porofesɛri sɛmɛntiyanin, kilasi 1lɔ, eselɔn 8nan, a kɛra 

Baaradaw ka baarakɛsira sɛgɛsɛgɛlikɛla ye;  

- An balimanmuso Mari Fuloransi WARE/WEDIRAWOGO, Matirikili 

22 014 W, Cɛmancɛkalan ni sanfɛkalan ka warikow lasagoli kɔnseye, kilasi 

1lɔ, eselɔn 15nan, a kɛra Baaradaw ka baarakɛsira sɛgɛsɛgɛlikɛla ye; 

- An balimancɛ Mumuni TAMINI, Matirikili 53 512 D, Matɛrɛnɛli kalan 

ɛnsipɛkitɛriba, kilasi 1lɔ, eselɔn 12nan, a kɛra Baaradaw ka baarakɛsira 

sɛgɛsɛgɛlikɛla ye ; 

- An balimanmuso Izabɛli Hadisa KABORE/SALANBERE, Matirikili 40 

618 K, Lakɔlisomisɛnw (kalanbaju) ni lakɔli kɔkankalan sɛgɛsɛgɛlikɛla, 

kilasi 1lɔ, eselɔn 10nan, a kɛra Baaradaw ka baarakɛsira sɛgɛsɛgɛlikɛla ye. 

III.2. FOROBABAARAW KA ƝAMƆGƆYA DILI  

Ɲɔgɔnyekulu ye lasigidenw sigi lasagolikulu nataw kunna : 

 

- Jamana ka sɛnɛ baarakalan kalanyɔrɔ min bi Maturuku (ENAFA) ra, 

Minisiriso min ka baaraw ɲasinna sɛnɛ ani bɛgɛnmara ni mɔni nafolow  

ma tɔgɔ ra ; 

 

- Jamana ka jatili ni jamanadenw sɛgɛsɛgɛli kalansoba (IYƐNƐSIDE) ani, 

furadilanyɔrɔ (POROFARAMA) ra,  Minisiriso min ka baaraw ɲasinna 

sɔrɔw ni nafolokow ma tɔgɔ ra ; 

 

 

- Musow ka sɔrɔɲinibaaraw  dɛmɛnafolo (FAARIFU) ra,  Minisiriso min ka 

baaraw ɲasinna Adamaden ladonbaara ni jamanadenw ka ɲɔgɔndɛmɛ ma 

tɔgɔ ra ; 

 

- Burukina ka tɛrɛnsira cɛnnafolow lasagoli baarada (SOPAFƐRI-B) ra, 

Minisiriso min ka baaraw ɲasinna Lɔliw, siradilanw ni Duguw masɔrɔli 

nɔgɔyali ma tɔgɔ ra ; 

 

 

- Jamana yiriwali ka lɔnniɲini ni lakurayali dɛmɛnafolo (FƆNRIDI ) ra, 

Minisiriso min ka baaraw ɲasinna Sanfɛkalan, lɔnniɲinibaara ni lakurayali 

ma tɔgɔ ra. 

 

 Ɲɔgɔnyekulu ye ɲamɔgɔw sigi fana, furadilanyɔrɔ (POROFARAMA) ni musow 

ka sɔrɔɲinibaaraw  dɛmɛnafolo(FAARFU) lasagolibaaradaw kuuna.  

A. MINISIRISOBA, MINISIRISO MIN KA BAARAW ƝASINNA SƐNƐ 

ANI BƐGƐNMARA NI MƆNI NAFOLOW  MA   

Ɲɔgɔnyekulu ye sariyaba ta min b’an balimancɛ Adama KULIBALI, 

matirikili 243 151 B, dugukolo lɔnbagaŋana  jɔnjɔn, kɛ kalandenw ka lasigiden 

ye Jamana ka sɛnɛ baarakalan kalanyɔrɔ min bi Maturuku (ENAFA) 

lasagolikulu kɔnɔ, ka kɛɲɛ a ka kalanden ɲamɔgɔya ma, balimancɛ 

Sawonabatɛriyan SOME nɔɔ na. 

 

B. MINISIRISO MIN KA BAARAW ƝASINNA SƆRƆW NI 

NAFOLOKOW MA 

      Ɲɔgɔnyekulu ye sariyaba saba (3) ta. 

 Sariyaba fɔlɔ b’an balimancɛ Abudulayi SANKARA, matirikili 229 502 B,  

jati ɛnzeniyɛri, kɛ guvɛrɛnɛman lasigiden ye Jamana ka jatili ni jamanadenw 

sɛgɛsɛgɛli kalansoba (IYƐNƐSIDE) lasagolikulu kɔnɔ, Minisiriso min ka baaraw 

ɲasinna sɛnɛ ani bɛgɛnmara ni mɔni nafolow  ma tɔgɔ ra, saan saba (3) fɔlɔ 

baara ra. 

Sariyaba filanan bi mɔgɔ nataw  sigi furadilanyɔrɔ (POROFARAMA) 

lasagolikulu kɔnɔ, saan saba (3) fɔlɔ baara ra. 

 

GUVƐRƐNƐMAN  LASIGIDEN 

 

Minisiriso min ka baaraw ɲasinna sɔrɔw ni nafolokow ma tɔgɔ ra : 

 

- An balimancɛ Somozema Hilɛri  KI, matirikili  51 936 E, Duwaɲɛ 

ɛnsipɛkitɛri ; 

 

- An balimancɛ Bangani KƆNBARI , matirikili  51 181 R, Lampo 

ɛnsipɛkitɛri. 

 

Minisiriso min ka baaraw ɲasinna Kɛnɛyako ma tɔgɔ : 

 

- An balimancɛ Pabeguwama Salifu ZƆNGO, matirikili 231 432 Y, 

Kɛnɛya ni Tubabufuraw lɔnbagaŋana ; 

 

Minisiriso min ka baaraw ɲasinna Sanfɛkalan, lɔnniɲinibaara ni lakurayali 

ma tɔgɔ ra :   

- An balimanmuso Sanata Pakotogo /BANBA, matirikili  110 982 C,  

kalanfaŋana sɛmɛntiyanin.   

Minisiriso min ka baaraw ɲasinna lizinibaara, jago ni bololabaara ma tɔgɔ 

ra : 

- An balimancɛ Jisewene Oroze ARAMUDE, matirikili  343 473 H , 

Sɔrɔw lasagoli kɔnseye. 

 KƐSI KA LASIGIDEN MINW SIGIRA BURUKINA FASO KA WARI 

BILANINW NI NAFOLOKUNDONW KƐSI (SEDEYI BEYƐFU) 

LASAGOLIKULU KƆNƆ 

- An balimancɛ Alɛn SIRI, matirikili  56 696 T, Nafolo baarakɛsira  

lasagoli lɔnbagaŋana ; 

 

- An balimancɛ Betiwo Patirisi NEDIWULA, matirikili 91 261 J, 

Nafolow lasagoli ɛnsipɛkitɛri. 

Sariyaba sabanan b’an balimancɛ Alɛn SIRI, matirikili  56 696 T, Nafolo 

baarakɛsira  lasagoli lɔnbagaŋana, sigi ɲamɔgɔya ra furadilanyɔrɔ 

(POROFARAMA)  lasagolikulu kunna, saan saba (3) fɔlɔ baara ra. 

 

C. MINISIRISO MIN KA BAARAW ƝASINNA ADAMADEN 

LADONBAARA NI JAMANADENW KA ƝƆGƆNDƐMƐ MA. 

  Ɲɔgɔnyekulu ye sariyaba filanan  (2) ta. 

Sariyaba fɔlɔ bi mɔgɔ nataw sigi guvɛrɛnɛman tɔgɔ ra musow ka 

sɔrɔɲinibaaraw  dɛmɛnafolo (FAARIFU)  lasagolikulu kɔnɔ, saan saba (3) fɔlɔ 

baara ra. 

 

Minisiriso min ka baaraw ɲasinna sɔrɔw ni nafolokow ma tɔgɔ ra :   

 

- An balimancɛ Viye Abuduli Arasidi SULAMA, matirikili  58 436 H, 

Nafolobaaraw lasagolikɛla, ale sigir’an balimanmuso Wɛndemi Polindi 

TOYE/SABA nɔɔ na. 

Minisiriso min ka baaraw ɲasinna sɛnɛ ani bɛgɛnmara ni mɔni nafolow  ma 

tɔgɔ ra :   

  

- An balimancɛ Zubere TINTO, matirikili  97 535 N, bɛgɛnmara ni 

bɛgɛnw ka kɛnɛyako lɔnbagaŋana, ale sigir’an balimanmuso Sidipayete 

Oroselindi Terɛsi NANA nɔɔ, o min welela baara wɛrɛw ra ; 

- An balimanmuso Weta Ɛsitɛli ZUNGARANA/KOYITA, matirikili  

264 393 G, sɛnɛ ɛnzeniyɛri , ale sigir’na balimanmuso Wɛndipuyire Odili 

MANDE nɔɔ na, o min welela baara wɛrɛw ra. 

Sariyaba filanan b’an balimancɛ Viye Abuduli Arasidi SULAMA, matirikili  

58 436 H, Nafolobaaraw lasagolikɛla, sigi ɲamɔgɔya ra musow ka 

sɔrɔɲinibaaraw  dɛmɛnafolo (FAARIFU)  lasagolikulu kuuna, saan saba (3) fɔlɔ 

baara ra.    

 

D. MINISIRISO MIN KA BAARAW ƝASINNA LƆLIW, 

SIRADILANW NI DUGUW MASƆRƆLI NƆGƆYALI MA  

 Ɲɔgɔnyekulu ye sariyaba ta k’an balimancɛ Pindabamba NABALUM,  

55 749 L, Nafolow lasagoli ɛnsipɛkitɛri, ka baara lakuraya Burukina ka tɛrɛnsira 

cɛnnafolow lasagoli baarada (SOPAFƐRI-B) lasagolikulu kɔnɔ  Minisiriso min 

ka baaraw ɲasinna sɔrɔw ni nafolokow ma tɔgɔ ra, saan saba (3) laban baara ra. 

 

E. MINISIRISO MIN KA BAARAW ƝASINNA SANFƐKALAN, 

LƆNNIƝINIBAARA NI LAKURAYALI MA  

 

Ɲɔgɔnyekulu ye sariyaba ta min b’an balimancɛ Gi KULIBALI, sɛnɛkɛlaŋana 

min ka baara ɲasinni bi yiridenmanw ni tuyiriw falenni ma, sɛnɛkɛlaɲanaw tɔgɔ 

ra, Jamana yiriwali ka lɔnniɲini ni lakurayali dɛmɛnafolo (FƆNRIDI) 

lasagolibaarakulu kɔnɔ, saan saba (3) fɔlɔ baara ra. 

 

 

Guvɛrɛnɛman ka kumalasela 

                                                                                                                        Sɛbɛɲa 24,  24 kan 
PP-G N°015-2025 du 24 avril 2025 

                                                   Pɛngidiwɛnde  Zilibɛri WEDIRAWOGO     

                                                                                                  Faso ka jalatigi 

 

 
 

 


